
ԱՄՓՈՓԱԹԵՐԹ

N1/6.2-5/9028-13
	1. Հաշվի առնելով այն հանգամանքը, որ նախագծի 3-րդ կետով նախատեսվում է 2015 թվա​կանի հունվարի 1-ից ուժը կորցրած ճանաչել Հայաստանի Հանրապետության կառա​​վա​րու​թյան 2004 թվականի օգոստոսի 26-ի «Հսկիչ-դրամարկղային մեքենաների շահա​​գործման կանոն​​ները հաստատելու մասին» թիվ 1325-Ն և Հայաստանի Հան​րա​պե​տու​թյան կառա​վա​րու​թյան 2005 թվականի հունիսի 1-ի «Հսկիչ-դրամարկղային մեքենա​ներին և դրանց շահա​գործ​ման համար օգտագործվող ժապավեններին ներկայացվող պահանջ​ները հաս​տատելու մասին» թիվ 946-Ն որոշումները` առաջարկում ենք նախագծի անվա​նումը համա​​պատաս​խանեց​նել նախագծի բովանդակությանը:


	Ընդունվել է 
	Նախագծի վերնագիրը խմբագրվել է

	
	
	2. Նախագծի թիվ 1 հավելվածի 8-րդ կետով սահմանվող` հսկիչ-դրամարկղային մեքե​նայի կտրոնում պարունակվող տեղեկատ​վու​​թյան ցանկի`

1) 2-րդ կետում առաջարկում ենք լրաց​​նել նաև հսկիչ-դրամարկղային մեքենա կիրա​ռող կազ​մակերպության կազ​մակերպաիրավական տեսակը,

2) 11-րդ կետում առաջարկում ենք լրացնել նաև ապրանքի չափման միավորը,

3) 15-րդ կետում եթե գործարքը ենթակա է ԱԱՀ-ով հարկման բառերից հետո առա​ջար​կում ենք լրացնել , իսկ ՀԴՄ կիրառողը համարվում է ավելացված արժեքի հարկ վճա​րող բառերը:
	Ընդունվել է 
	Կետում կատարվել են համապատասխան փոփոխություններ

	
	
	3. Նախագծի թիվ 1 հավելվածի 12-րդ կետով ներկայացված` հսկիչ-դրամարկղային մեքենայի ֆիսկալային հիշողության մեջ գրանցվող տեղեկատվության աղյուսակի 2-րդ և 3-րդ տողերի 2-րդ սյունակում «կազմակերպության» բառերից հետո առաջարկում ենք լրաց​նել «կամ անհատ ձեռնարկատիրոջ» բառերը:
	Ընդունվել է
	Կետում կատարվել է համապատասխան փոփոխություն, «կազմակերպություն» և «անհատ ձեռնարկատեր» բառերի փոխարեն կիրառվել են «ՀԴՄ կիրառողի» բառերը 

	
	
	4. Նախագծի թիվ 2 հավելվածի 10-րդ կետի համաձայն, հսկիչ-դրամարկղային մեքե​նա չի կարող գրանցվել այն օբյեկտներում, որոնք «Առևտրի և ծառայությունների մասին» Հայաս​տանի Հանրապետության օրենքով չեն հանդիսանում առևտրի կամ բնակչությանը ծառա​յությունների մատուցման օբյեկտ:

Հաշվի առելով այն հանգամանքը, որ «Առևտրի և ծառայությունների մասին» Հայաս​տանի Հանրապետության օրենքով «բնակչությանը ծառայությունների մատուցման օբյեկտ» հաս​կացությունը սահմանված չէ` առաջարկում ենք վերանայել թիվ 2 հավելվածի 10-րդ կետի խմբագրությունը:


	Ընդունվել է
	Կետը վերախմբագրվել է

	
	
	5. Նախագծի թիվ 2 հավելվածի 12-րդ կետում, որպես հսկիչ-դրամարկղային մեքե​նան գրանցումից հանելու դեպքեր, առաջարկում ենք նախատեսել նաև կազմակերպու​թյունը լուծարելու, անհատ ձեռնարկատիրոջը հաշ​վա​ռու​մից հանելու կամ անհատ ձեռ​նար​կա​​տի​րոջ մահանալու դեպքերը:
	Ընդունվել է
	Կետում կատարվել է համապատասխան լրացում

	
	
	6. Նախագծի թիվ 2 հավելվածի 27-րդ կետում «կամ ուսումնասիրություն» բառերից հետո առաջարկում ենք լրաց​նել «(բացառությամբ հարկային մարմնի կողմից իրակա​նաց​վող կամերալ ուսումնա​սիրու​թյունների)» բառերը:


	Ընդունվել է
	Կետում կատարվել է լրացում

	
	
	7. Նախագծի թիվ 2 հավելվածի 37-րդ կետի հետ կապված հայտնվում է
 հետևյալը.

1) հաշվի առնելով այն հանգամանքը, որ «Հայաստանի Հանրապետությունում ստու​​գում​​ների կազմակերպման և անցկացման մասին» Հայաստանի Հանրապետության օրենքի համա​ձայն, հuկիչ-դրամարկղային մեքենաների շահագործման կանոնների պահ​պան​​ման նկատ​մամբ հսկողությունն իրականացվում է նաև ուuումնաuիրության (հսկիչ գնման) միջո​ցով` առա​ջարկում ենք նշյալ կետը խմբագրել այնպես, որ դրանով նախա​տես​ված դրույթ​ները կիրառելի լինեն նաև իրականացվող հսկիչ գնումների ժամանակ,
	Ընդունվել է 
	Կետը խմբագրվել է

	
	
	2) առաջարկում ենք քննարկել նաև հսկիչ-դրամարկղային մեքենայի հետ աշխա​տանք կատարելու համար հարկային ծառայողի վկայականի համարի մուտքագրման պահան​ջ սահմանելու նպատակահարմարության հարցը, որպեսզի հետագայում հարկ վճարողների կողմից ներկայացվող դիմում-գանգատների քննարկման ժամանակ հնա​րա​վոր լինի պարզել, թե հանձնա​րա​րագրում նշված կոնկրետ որ հարկային ծառայողն է իրա​կա​նացնել հսկիչ-դրամարկղային մեքենայի հետ աշխատանքը,

3) հաշվի առնելով այն հանգամանքը, որ նախագծի թիվ 2 հավելվածով սահմանվում է հսկիչ-դրամարկղային մեքենայի կիրառման կարգը, ինչպես նաև այն, որ Հայաստանի Հան​րապետության կառավարության 2010 թվա​կանի հուլիսի 29-ի «Հարկային մարմնի համա​պատասխան պաշտոնատար անձի կողմից հարկ վճարողի, հարկ վճարողի պաշ​տո​նա​տար անձանց բացակայության կամ խոչընդոտող այլ գործողությունների հետևանքով ստուգ​ման կամ այլ կերպ հարկային պար​տա​վորու​թյունների հաշվարկման հարկային մար​մին​ների ձախողման փաստն արձանագրելու կարգը հաս​տատելու մասին» թիվ 972-Ն որոշ​մամբ հաստատված կարգի 2-րդ կետի համաձայն, կարգի իմաստով ստուգման կամ այլ կերպ հարկային պարտավորությունների հաշ​վարկ​ման հարկային մարմինների ձախողման փաս​տերի արձանագրման հիմքեր են համարվում ստու​գում իրականացնող անձանց ստուգ​ման նպատակին և ստուգմամբ ընդգրկված հար​ցերին առնչվող օրինական պահանջները չկա​տարելը՝ առաջարկում ենք նախագծի թիվ 2 հավելվածի 37-րդ կետից հանել հինգերորդ նախա​դասությունը,

4) հանձնարագրի համարի մուտքագրումը որպես իրա​կա​նացվող ստուգ​ման կամ ուսում​նասիրության մասին ծանուցում դիտարկելու մոտեցումը համարում ենք ոչ նպատա​կա​հարմար` հաշվի առնելով այն հանգամանքը, որ հանձնարարագիրը տնտեսավարող սուբ​յեկտին ներկայացնելու պահանջը սահմանված է «Հայաստանի Հան​րա​պետու​​թյունում ստու​​​գում​​ների կազ​մակերպման և անցկացման մասին» Հայաստանի Հան​​րա​պետության օրեն​քով:

	Ընդունվել է
Ընդունվել է 
	Դրույթը հանվել է նախագծից
Դրույթը հանվել է նախագծից


	
	
	8. Նախագծի թիվ 2 հավելվածի 38-րդ կետի համաձայն, ֆիսկալային հաշ​վետ​վու​թյուն ստանալու համար հարկային տեսուչը պարտավոր է գործողության մեջ դնել ֆիսկա​լա​յին հաշվետվության տեսակների հատկանիշը (լրիվ կամ կրճատ), որոնք, սակայն, նախա​գծով սահմանված չեն:
	Ընդունվել է
	Դրույթը հանվել է նախագծից

	
	
	9. Նախագծի թիվ 2 հավելվածի 41-րդ կետով նախատեսված է հսկիչ գնում կատա​րած անձանց և տնտեսավարող սուբյեկտի անունից ապրանքներ վաճառող և (կամ) դրա​մա​կան հաշվարկներ կատարող անձի կողմից վաճառված ապրանքների հետընդունման ակտի ստորագրման պահանջ, սակայն հսկիչ գնման ընթացքում ձեռքբերված ապրանքների հետ​վերադարձի ժամանակ հետընդունման ակտի կազմման պահանջ նախագծի թիվ 2 հավել​վա​ծով նախատեսված չէ:
	Առաջարկություն չի պարունակում
	Որոշման նախագծում փոփոխություն չի կատարվել

	
	
	10. Նախագծով հաստատվող թիվ 2 հավելվածի 43-րդ կետի 1-ին ենթակետում առկա է տեխնիկական վրիպակ: Միաժամանակ, գտնում ենք, որ հսկիչ-դրամարկղային մեքենայի կտրոնի վրա տպագր​ման համար անհրաժեշտ տեղե​կու​​թյունների անընթեռնելիությունը որպես հսկիչ-դրամարկ​ղային մեքե​​նայի կիրառ​ման կանոնների խախտում համարելուն զուգա​հեռ անհրաժեշտ է հստա​կեցնել հսկիչ-դրամ​արկ​ղա​յին մեքենայի կտրոնի վրա տպա​գր​ված տեղե​կու​թյունների անընթեռնելի լինելու չափա​​նիշները: Հակառակ դեպքում, նման մոտեցման ամրագրումը կարող է չարա​շա​հում​ների և բողոքների պատճառ դառնալ: 

Միաժամանակ, առաջարկում ենք նախագծով հաստատվող թիվ 2 հավելվածի 43-րդ կետով որպես հսկիչ-դրամարկղային մեքենայի շահագործման կանոների խախտում դիտար​​​​​​​​կել նաև հսկիչ-դրամարկղային մեքենայի կտրոնի վրա գնված ապրանքից կամ ստաց​​ված ծառայությունից տարբերվող ապրանքի կամ ծառայության անվանման տպա​գրումը: Այս դեպքում, սակայն, անհրաժեշտ է անպայմանորեն հստակեցնել ապրանքային խմբերի ու ծառայությունների տեսակների շրջանակը:


	Ընդունվել է
	Կետում կատարվել են խմբագրական փոփոխություններ

	
	
	11. Անհրաժեշտ է ճշտել նախագծով հաստատվող թիվ 2 հավելվածի 44-րդ կետի 2-րդ ենթակետով կատարված հղում​ները:


	Ընդունվել է
	Հղումները ճշգրտվել են 

	2.
	ՀՀ աշխատանքի և սոցիալական հարցերի նախարարություն
24.06.2013թ.
NԱԱ/ԹԱ-1-/4655-13

	Որոշման նախագծի վերաբերյալ առաջարկություններ և առարկություններ չունի
	
	Նախագծում փոփոխություններ չեն կատարվել

	3.
	ՀՀ բնապահպանության նախարարություն
27.06.2013թ.
N1/01.2/10999-13


	Որոշման նախագծի վերաբերյալ առաջարկություններ և առարկություններ չունի
	
	Նախագծում փոփոխություններ չեն կատարվել

	4.
	ՀՀ առողջապահության նախարարություն

25.06.2013թ. 
NԴԴ/06.1/7183-13

	Որոշման նախագծի վերաբերյալ առաջարկություններ և առարկություններ չունի
	
	Նախագծում փոփոխություններ չեն կատարվել

	5.
	ՀՀ էկոնոմիկայի նախարարություն

17.07.2013թ.

N01/10.2.2/3954-13


	Նախագծի Հավելված 1-ում առաջարկում ենք`

	
	

	
	
	Համաձայն ՀՀ ՔՕ-ի 509-րդ հոդվածի և «Առևտրի և ծառայությունների մասին» ՀՀ օրենքի 6-րդ հոդվածի 1-ին մասի «գ» կետի 4-րդ կետում և ողջ տեքստում «կտրոն» բառը փոխարինել «չեկ» բառով
	Չի ընդունվել «Հսկիչ-դրամարկղային մեքենաների կիրառման մասին» ՀՀ օրենքում կիրառված է «կտրոն» հասկացությունը 
	Նախագծում փոփոխություններ չեն կատարվել

	
	
	5-րդ կետի  2-րդ ենթակետի`

1) «ա» պարբերությունում առաջարկում ենք սահմանել «անկախ հիշողություն» արտահայտությունը:


	Ընդունվել է
	Հստակեցման նպատակով «անկախ» բառը փոխարինվել է «էներգաանկախ» բառով

	
	
	2) «բ» պարբերությունում պարզաբանման կարիք ունի արդյոք սարքը բաժանում գործողություն կարող է անել, թե չի թույլատրվում:


	Բաժանում գործողությունը առևտրի ժամանակ գործնականում չի օգտագործվում
	Նախագծում փոփոխություններ չեն կատարվել

	
	
	Սուբյեկտիվ մոտեցումներից և հավանական խախտումներից խուսափելու նպատակով «է» կետից և «Հսկիչ-դրամարկղային մեքենաներին ներկայացվող պահանջները և կիրառման կարգը հաստատելու մասին» ՀՀ կառավարության որոշման նախագծի երկու հավելվածներից առաջարկում ենք ՀԴՄ չեկերի վիճակահանությանը վերաբերող դրույթները  հանել և վիճակահանության գործող  կարգը թողնել անփոփոխ:  
	Չի ընդունվել

Վիճակահանությունը իրականացվելու է ՀԴՄ-ի ծրագրի կողմից, ինչը նվազեցնում է սուբյեկտիվ մոտեցումների հավանականությունը
	Նախագծում փոփոխություններ չեն կատարվել

	
	
	3-րդ ենթակետում առաջարկում ենք հստակեցնել «սույն պահանջներ» արտահայտությունը, սահմանելով թե դրանք որ պահանջներին են վերաբերում:
	Ընդունվել է
	Հստակեցման նկատառումով «պահանջներով» բառը փոխարինվել է «հավելվածով» բառով 

	
	
	7-րդ կետում առաջարկում ենք սահմանել «հատուկ ռեգիստր» արտահայտությունը:


	Ընդունվել է
	Հստակեցման նկատառումով «ռեգիստրում» բառից հետո լրացվել է «սարքում» բառը 

	
	
	8-րդ կետի 11-րդ ենթակետում «ապրանքի» բառից առաջ ավելացնել «գնվող» բառը:


	Ընդունվել է
	Ենթակետում  կատարվել է լրացում

	
	
	Հաշվի առնելով ՀՀ քաղաքացիական օրենսգրքի 517-րդ հոդվածի, ինչպես նաև «Սպառողների իրավունքների պաշտպանության մասին» ՀՀ օրենքի պահանջները, համաձայն որոնց ՀԴՄ չեկը չվերադարձնելը սպառողին (գնորդին) չի զրկում պահանջներ ներկայացնելու իրավունքից, առաջարկում ենք 9-րդ կետը խմբագրել: 

	ՉԻ ընդունվել 

ՀՀ քաղաքացիական օրենսգրքի 517 հոդվածը սահմանում է, որ գնորդի պահանջները բավարարվում են եթե առկա են այդ վաճառողից ապրանք ձեռք բերելու մասին ապացույցներ: Որպես կանոն ՀԴՄ կտրոնը հանդիսանում է ապրանք ձեռքբերելու մասին միակ ապացույցը: «Սպառողների իրավունքների պաշտպանության մասին» ՀՀ օրենքի 13-րդ և 26-րդ հոդվածները ևս պահանջում են ՀԴՄ չեկի ներկայացում ոչ պատշաճ որակի և պատշաճ որակի ապրանքների վերադարձման դեպքերում: 
	

	
	
	8-րդ կետի 13-րդ ենթակետում «գումարները» բառից առաջ ավելացնել «վճարման ենթակա» բառերը:

	Ընդունվել է
	Կարգում կատարվել է լրացում

	
	
	8-րդ կետի 14-րդ ենթակետում «գումարը» բառից հետո ավելացնել «,այդ թվում` ԱԱՀ, եթե գործարքը ենթակա է ԱԱՀ-ով հարկման,» բառերը: Առաջարկությունը պայմանավորված է «Առևտրի և ծառայությունների մասին» ՀՀ օրենքի 9-րդ հոդվածի 3-րդ մասով սահմանված գնապիտակին ներկայացվող պահանջներով, համաձայն որոնց գնապիտակի վրա նշվում են ապրանքի անվանումը, մեկ միավորի գինը: Գնապիտակի վրա նշված գինը պետք է համապատասխանի ՀԴՄ-ի չեկի վրա նշվող` վճարման ենթակա վերջնական գումարին, որի մեջ պետք է արդեն ներառած լինի ԱԱՀ-ն: 15-րդ կետը հանել: 

	Ընդունվել է
	Կարգում կատարվել է լրացում

	
	
	9-րդ կետի 1-ին ենթակետում անհասկանալի է «դրամական գումարների հաշվարկ» արտահայտությունը: Առաջարկում ենք հստակեցնել դրամական որ գումարների մասին է խոսքը:

	Ընդունվել է
	Կետում կատարվել են հստակեցումներ

	
	
	Հաշվի առնելով տնտեսավարող սուբյեկտների իրավունքները` առաջարկում ենք 18-րդ կետը խմբագրել, ամրագրելով, որ ֆիսկալային տվյալները պետք է գրանցի վերանորոգող կազմակերպությունը` հարկային տեսուչի և տնտեսավարող սուբյեկտի ներկայությամբ:

	Ընդունվել է 
	Կետը խմբագրվել է

	
	
	20-րդ կետի 7-րդ կետում առաջարկում ենք հստակ նշել որոնք են հանդիսանում հարկային մարմինների կողմից ՀԴՄ-ի կասեցման օրենսդրությամբ սահմանված դեպքերը:

	Ընդունվել է 
	Կետը խմբագրվել է

	
	
	23-րդ կետում «բնակչության» բառը փոխարինել «սպառողների (գնորդների)» բառերով:

	Ընդունվել է 
	Կետը խմբագրվել է

	
	
	Նախագծի Հավելված 2-ում`
	
	

	
	
	10-րդ կետում առաջարկում ենք հաշվի առնել, որ «Առևտրի և ծառայությունների մասին» ՀՀ օրենքի գործողությունը չի տարածվում աողջապահության, մշակութի,  սպորտային, փոստային և այլ ծառայությունների ոլորտների վրա: Սակայն համաձայն «ՀԴՄ-ի կիրառման մասին» ՀՀ օրենքի 3-րդ հոդվածի 1-ին մասի` օրենքի գործողությունը տարածվում է Հայաստանի Հանրապետության տարածքում գործող իրավաբանական անձանց, դրանց առանձնացված ստորաբաժանումների (մասնաճյուղերի, ներկայացուց​չությունների), Հայաստանի Հանրապետության տարածքում գործող օտարերկրյա կազմակերպությունների առանձ​նացված ստորաբաժանումների (մասնաճյուղերի, ներկայացուցչությունների), (այսուհետ՝ կազմակերպու​թյուններ) և անհատ ձեռնարկատերերի վրա: Նույն օրենքի 4-րդ հոդվածը սահմանում է ՀԴՄ-ի կիրառման ոլորտները: 

Եթե հղում է կատարվում «Առևտրի և ծառայությունների մասին» ՀՀ օրենքին, ապա ստացվում է, որ բացի այս օրենքի կարգավորման ոլորտից, տնտեսության այլ ոլորտներում նոր ՀԴՄ-ի կիրառումը պարտադիր չէ:

Առաջարկում ենք այս պարագայում հղում կատարել «Սպառողների իրավունքների պաշտպանության մասին» ՀՀ օրենքին, որի գործողությունը տարածվում է սպառողներին սպասարկող բոլոր ոլորտների վրա:


	Չի ընդունվել

Որոշման ընդունումը նախատեսված է «Հսկիչ-դրամարկղային մեքենաների կիրառման մասին» ՀՀ օրենքով 
	

	
	
	20-րդ կետի 10-րդ և 11-րդ ենթակետերում առաջարկում ենք պարզաբանել «վաճառքների գումարային հանրագումար»-ի և «գնումների գումարային հանրագումար» -ի միջև  տարբերությունը:

	Ընդունվել է
	11-րդ ենթակետը հանվել է

	
	
	26-րդ և 27-րդ կետերը հակասում են ՀՀ ՔՕ-ի և «Սպառողների իրավունքների պաշտպանության մասին» ՀՀ օրենքի պահանջներին` գնված ապրանքը հետ վերադարձնելու, փոխարինելու իրավասությունները սահմանափակելու մասով: Առաջարկում ենք հաշվի առնել, որ եթե ՀԴՄ չեկը չի պահպանվել սպառողը չի զրկվում ապրանքը վերադարձնելու, փոխարինելու կամ այլ պահանջներ ներկայացնելու իրավունքից: Առաջարկում ենք սահմանել բոլոր դեպքերի համար ապրանքի դիմաց վճարված գումարների հետ վերադարձնելու, վերահաշվարկի  կարգեր:

	Չի ընդունվել վերը նշված հիմնավորումով : Բացի այդ կետերը անմիջականորեն վերաբերվում են ՀԴՄ կիրառողին

	Նախագծում փոփոխություններ չեն կատարվել

	
	
	Հավելվածի ամբողջ տեքստում «կտրոն» բառը փոխարինել «չեկ» բառով:

	Չի ընդունվել վերը նշված հիմնավորումով
	Նախագծում փոփոխություն չի կատարվել

	
	
	Միաժամանակ առաջարկում ենք կազմակերպել Նախագծի շահագրգիռ քննարկում մասնավոր հատվածի ներկայացուցիչների մասնակցությամբ: 


	Անմիջականորեն նախագծի տեքստի վերաբերյալ առաջարկություն չէ

